
Efni: Um verkaskiptingu og samstarf Lýðheilsustöðvar, landlæknis og
heilsugæslunnar

Eins og fram kemur í frumvarpi til laga um Lýðheilsustöð er henni fyrst og 
fremst ætlað að samræma lýðheilsustarf, annast fræðslu til almennings og 
heilsueflingu. Stöðinni er um leið ætlað að samhæfa og samræma starfsemi 
þeirra stofnana og annarra aðila sem hafa starfað á þessu sviði, svo sem 
áfengis- og vímuvamaráðs, manneldisráðs, slysavamaráðs og 
tóbaksvamanefndar. Henni er einnig ætlað að stuðla almennt að bættri 
lýðheilsu og skal því einnig styðja við þau verkefni sem ekki hefur verið 
nægilega sinnt til þessa. Forvamastarf hefur mótast mjög af starfsemi 
ofangreindra ráða sem og annarra hópa án samræmingar.

Fjöldi aðila hefur því kallað eftir samræmdri stefnu og starfi í forvömum 
og eflingu lýðheilsu. Með stofnun Lýðheilsustöðvar í þeim tilgangi er 
verið sé að fara í fótspor annarra Norðurlandaþjóða.

Samkvæmt lögum um heilbrigðisþjónustu eru skal landlæknir veraráðgjafí 
ráðherra, annast faglegt eftirlit með heilbrigðisstéttum og 
heilbrigðisstofnunum, lyfjanotkun og sóttvamarráðstöfunum, sinna kvörtunum 
almennings vegna heilbrigðisþjónustu og annast skýrslugerð um 
heilbrigðisþjónustu. Samkvæmt sóttvamalögum nr. 19/1997 ber embætti 
landlæknis ábyrgð á framkvæmd sóttvama og við embætti hans skal starfa 
sóttvamalæknir sem ber ábyrgð á sóttvömum. Fmmvarp til lagaum 
Lýðheilsustöð gerir ekki ráð fyrir neinni breytingu á framangreindum 
lögbundnum verkefnum landlæknis. Eins og fram kemur i lögum um 
heilbrigðisþjónustu, læknalögum o. fl. lögum er meginhlutverk 
landlæknisembættisins að annast faglegt eftirlit með heilbrigðisstéttum og 
heilbrigðisþjónustu. Þó ekki séu i lögum eða reglugerðum ákvæði um önnur 
verkefni landlæknis á sviði forvama og lýðheilsu hefur landlæknir þó 
einnig sinnt ýmsum forvamaverkefnum og er gert ráð fyrir að svo verði 
áfram, en að það verði gert í samráði við Lýðheilsustöð. Lögð er mikil 
áhersla á þessa samvinnu í frumvarpinu, m.a. er gert ráð fyrir að



landlæknir sitji í landsnefnd um lýðheilsu og skipi fulltrúa í öll 
sérfræðiráð innan stöðvarinnar.

Fyrrgreind ráð, sem nú starfa samkvæmt lögum, hafa komið boðskap sinum á 
framfæri með margvíslegum hætti, bæði í fjölmiðlum, á ráðstefnum, og í 
skólum. Hefur borið við að samræmingu hefur vantað t.d. hvað varðar 
fræðslu í skólum. Með stofnun Lýðheilsustöðvar ætti að vera hægt að 
samræma og efla þessa fræðslu. Þannig er gert ráð fyrir að Lýðheilsustöðin 
sjái um gerð kennslu- og fræðsluefnis sem nýtt yrði bæði í skólum og 
heilbrigðisstofnunum. Skapast þar enn frekari möguleiki á samræmdu átaki 
til að stuðla að bættri lýðheilsu.

Heilsugæslan í landinu mun eftir sem áður starfa að forvömum en mun njóta 
öflugs stuðnings Lýðheilsustöðvar í því starfi. Margar heilsugæslustöðvar 
eru mjög smáar og starfsfólk fátt. Þær hafa því engar forsendur til þess 
að búa eigin fræðsluefni eða þekkingargrunn og eru því mjög háðar að það sé 
unnið að slíku á einum stað. Gert er ráð fyrir að Lýðheilsustöðin mun eiga 
mjög náið samstarf við allar heilsugæslustöðvar i landinu og muni m.a. láta 
þeim i té kennsluefni, fræðslu og þjálfun til þess að starfa að bættri 
lýðheilsu á hveijum stað. Má því búast við að Lýðheilsustöðin styrki 
verulega forvamagetu heilsugæslunnar um land allt.


